
Oztopoak gaindituta!
	Constanza Orbaiz (Argentina, 1985) 
Jaio zenean, Buenos Airesen, oxigeno faltak kalte egin zion garunean. Garuneko paralisia diagnostikatu zioten.

[bookmark: _GoBack]Psikopedagogoa da Lehen Hezkuntzako ikastetxe batean. "Desde Adentro" proiektua sortu zuen, zeinaren bidez ezintasunari buruzko ikuspegia zabaltzen baitu. 2013an, Alpi eta TOYP sariak jaso zituen eta "Argentinako gazte bikaina" izendatu zuten.

Stevie Wonder (1950eko maiatzaren 13a)
Abeslaria, konpositorea, disko-ekoizlea, musikaria eta gizarte-militante estatubatuarra da. Salmenta-arrakasta izan duten 30 abesti baino gehiago grabatu ditu, eta 24 Grammy sari irabazi ditu. 
Hainbat album grabatu ditu; beste artista batzuentzat ere idatzi eta ekoitzi ditu lanak. Hainbat instrumentu jotzen ditu: bateria, baxua, konga, pianoa, aho-soinua eta teklatuak. Haurtzarotik ikusmen-urritasuna du. 

Frida Kahlo (Mexiko, 1907ko uztailaren 6a-1954ko uztailaren 13a) 
Margolaria izan zen, bere autorretratuengatik ospetsua. Haurtzaroan poliomelitisa izan zuen. Nerabezaroan izandako istripu baten ondorioz, larriagotu egin zitzaizkion haurtzarotik zituen bizkarrezurreko arazoak. Istripu hark ondorio fisikoak utzi zizkion betiko.
Fridak bere bizitzaren zati handi bat ohean egin zuen, min handiz. Hala ere, inoiz izan den artistarik ospetsuenetakoa bilakatu zen.

Stephen Hawking (Oxford, 1942ko urtarrilaren 8a-2018ko martxoaren 14a)
Erresuma Batuko fisikari, kosmologo eta zientzia-dibulgatzailea izan zen. Hainbat sari eman zizkioten, horien artean 12 honoris causa doktorego. 1963ko hasieran, neuronen mugimendu-gaitzaren diagnostikoa egin zioten: alboko esklerosi amiotrofikoa. 
Ahots-sintetizagailua erabiltzen zuen komunikatzeko. Ia ez zuen mugikortasunik. Ordenagailu bidez kontrolaturiko gurpil-aulkia erabiltzen zuen.

Richard Oribe (Donostia, 1974ko otsailaren 22a) 
Gazterik hasi zen igerian, eta sei aldiz hartu du parte Paralinpiar Jokoetan. Guztira, hamasei domina eskuratu ditu; haietatik zortzi urrezkoak dira. Munduko txapelketan bost aldiz aritu da, eta 22 domina eskuratu ditu. 
Garun-paralisia dutenen artean palmares onena duen igerilaria da. 2018an Donostiako Urrezko Danborra jaso zuen.

